
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
2008 ԹՎԱԿԱՆԻ ԴԵԿՏԵՄԲԵՐԻ 18-Ի N 1563-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2008 թվականի դեկտեմբերի 18-ի <<Սևան>> ազգային պարկի և դրան հարող տարածքներում հողամասերի վարձակալության, կառուցապատման իրավունքի տրամադրման և քաղաքաշինական գործունեության իրականացման մասին>> N 1563-Ն որոշման մեջ (այսուհետև` որոշում) կատարել հետևյալ փոփոխությունները.

1) որոշման 1-ին կետի 1-ին ենթակետի <<ա>> պարբերության <<(լճի ջրի մակարդակի բարձրացման կանխատեսվող հաշվարկային ցուցանիշները նշված են N 3 հավելվածում)>> բառերը հանել.

2) ուժը կորցրած ճանաչել որոշման 1.1.-ին կետը և N3 հավելվածը:
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀՀ քաղաքաշինության նախարար Վարդան Վարդանյան
	ՀԻՄՆԱՎՈՐՈՒՄ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ԴԵԿՏԵՄԲԵՐԻ 18-Ի N 1563-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ


	1.
	Անհրաժեշտությունը


	
	Նախագծի մշակումը պայմանավորված է Սևանա լճի ջրի մակարդակի բարձրացման կանխատեսվող հաշվարկային ժամանակացույցի ցուցանիշների ճշգրտման անհրաժեշտությամբ:


	2.
	Ընթացիկ իրավիճակը և խնդիրները


	
	ՀՀ կառավարության 2008 թվականի. դեկտեմբերի 18-ի N1563-Ն որոշման 4-րդ կետով հաստատվել են Սևանա լճի ջրի մակարդակի բարձրացման կանխատեսվող հաշվարկային ցուցանիշները, որոնք համաձայն նույն հավելվածի 1-ին կետի 7-րդ ենթակետի ենթակա են ճշգրտման` կապված լճի ջրատվության եւ այլ ցուցանիշների  փաuտացի տվյալներից:

Միևնույն ժամանակ, համաձայն ՀՀ Նախագահին առընթեր Սևանա լճի հիմնահարցերի հանձնաժողովի նախագահ Վ. Մովսիսյանի գրության` վերջին երեք տասնամյակների ընթացքում Սևանա լճի ավազանում հիդրոօդերևութաբանական  գիտական հետազոտություններ չեն իրականացվել, այնինչ ներկայումս կուտակվել են մեծ քանակությամբ դիտարկումների տվյալներ: Այդ տվյալների օգտագործումը, նորացված մեթոդաբանությունների կիրառմամբ` հնարավորություն կտա առավել մեծ ճշտությամբ հաշվարկել գոլորշիացման և գետային հոսքերի մեծությունները ներկա պայմանների  համար:
Նորացված մեթոդաբանությունները հնարավորություն կտան մեծացնելու ջրային հաշվեկշռի ճշգրտությունը և գնահատելու կլիմայի  փոփոխության ազդեցությունը Սևանա լճի ջրային պաշարների վրա` <<Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան ու համալիր ծրագրերը հաստատելու մասին>> ՀՀ օրենքի /ՀՕ- 276 27.12.2001թ/ պարտադիր պայմաններն ապահովելու համար: 


	3.
	Տվյալ բնագավառում իրականացվող քաղաքականությունը


	
	Սևանա լճի էկոհամակարգի առողջացման և հավասարակշռված կայուն զարգացման ապահովում. 


	4.
	Կարգավորման նպատակը և բնույթը
Գիտական հետազոտությունների իրականացման արդյունքում` Սևանա լճի մակարդակի հետագա հնարավոր փոփոխության ավելի ճշգրիտ կանխատեսում.

	
	

	5.
	Նախագծի մշակման գործընթացում ներգրավված ինստիտուտները և անձիք


	
	Նախագիծը մշակվել է ՀՀ քաղաքաշինության նախարարության կողմից` ՀՀ Նախագահին առընթեր Սևանա լճի հիմնահարցերի հանձնաժողովի առաջարկության հիման վրա:


	6.
	Ակնկալվող արդյունքը


	
	Սևանա լճի  ջրային հաշվեկշռի բաղադրիչների  ճշգրտումը հնարավորություն կտա`

1. կազմելու լճի էապես ճշգրտված ջրային հաշվեկշիռ, որի հետևանքով հնարավորություն կստեղծվի կազմելու Սևանի մակարդակի հետագա հնարավոր փոփոխության առավել ճշգրիտ կանխատեսում.
2. հանրապետության կառավարման մարմինները և հասարակական կազմակերպությունները կապահովվեն ընթացիկ ջրային  հաշվեկշռի ճշգրտված օպերատիվ տեղեկություններով.
3. հնարավորություն կստեղծվի կազմելու լճի ճշգրտված ջրային ռեսուրսների օգտագործման ծրագիր:



	7.
	Այլ տեղեկություններ

	
	ՀՀ Նախագահին առընթեր Սևանա լճի հիմնահարցերի հանձնաժողովը առաջիկայում կմշակի Սևանա լճի մակարդակի բարձրացման նոր ժամանակացույց, որի հիմքում կդրվեն ջրաբանական վերջնական ճշգրտված ցուցանիշները` Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան ու համալիր ծրագրերը հաստատելու մասին>> Հայաստանի Հանրապետության օրենքով /2001թ. դեկտեմբերի 27-ի ՀՕ-276/ սահմանված պահանջների ապահովմամբ:



ՀՀ քաղաքաշինության նախարար Վարդան Վարդանյան
Տ Ե Ղ Ե Կ Ա Ն Ք

 <<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
2008 ԹՎԱԿԱՆԻ ԴԵԿՏԵՄԲԵՐԻ 18-Ի N 1563-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2008 թվականի դեկտեմբերի 18-ի N1563-Ն որոշման մեջ փոփոխություններ կատարելու մասին» ՀՀ կառավարության որոշման  ընդունման կապակցությամբ պետական բյուջեում ծախսերի ավելացման և նվազեցման անհրաժեշտություն չի առաջանում:
Տ Ե Ղ Ե Կ Ա Ն Ք

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
2008 ԹՎԱԿԱՆԻ ԴԵԿՏԵՄԲԵՐԻ 18-Ի N 1563-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ  ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության կառավարության 2008 թվականի դեկտեմբերի 18-ի N1563-Ն որոշման մեջ փոփոխություններ կատարելու մասին» ՀՀ կառավարության որոշման  ընդունման կապակցությամբ  այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում: 

Ց Ա Ն Կ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
2008 ԹՎԱԿԱՆԻ ԴԵԿՏԵՄԲԵՐԻ 18-Ի N 1563-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՆԱԽԱՊԱՏՐԱՍՏՄԱՆ ԱՇԽԱՏԱՆՔՆԵՐԻՆ ՄԱՍՆԱԿՑԱԾ ՄԱՐՄԻՆՆԵՐԻ

«Հայաստանի Հանրապետության կառավարության 2008 թվականի դեկտեմբերի 18-ի N1563-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը մշակվել է ՀՀ քաղաքաշինության նախարարության կողմից:
ՀՀ քաղաքաշինության նախարար Վարդան Վարդանյան












